
XIZMAT KO‘RSATISH 
SOHASINI RIVOJLANTIRISHDA 
INVESTITSION 
RESURSLARDAN 
SAMARALI FOYDALANISH 
MEXANIZMLARI
Luiza Komilovna Xaydarova
Samarqand iqtisodiyot va servis instituti mustaqil izlanuvchisi

Annotatsiya: Ushbu maqolada xizmat ko‘rsatish sohasini rivojlantirishda investitsion resurslardan samarali foydalanish 
mexanizmlarining muammolar ko‘rsatib berilgan.

Kalit so‘zlar: xizmat ko‘rsatish, iqtisodiyot, investitsiya, resurs, bozor, moliya-kredit, samaradorlik, innovatsiya, model, 
kadr, transport, axborot-kommunikatsiya.
Abstract: This article shows the problems of the mechanisms of effective use of investision resources in the development 
of the service sector.

Key words: service, economy, investment, resource, market, finance-credit, efficiency, innovation, model, Frame, Trans-
port, Information Communication.
Аннотация: В данной статье показаны проблемы механизмов эффективного использования инвестиционных 
ресурсов в развитии сферы услуг.

Ключевые слова: сервис, экономика, инвестиции, ресурс, рынок, финансы и кредит, эффективность, инновации, 
модел, персонал, транспорт, инфокоммуникации.

K I R I S H
Jahonda globallashuv jarayoni chuqurlashib va iqtisodiyotni raqamlashtirish kuchayib borayotgan sha-

roitda xizmat ko‘rsatish tarmoqlarini jadal rivojlantirilishiga jiddiy e’tibor qaratilmoqda. “Jahon yalpi ichki mah-
sulot hajmida mazkur sohaning salmog‘i o‘rtacha 65 foizni tashkil etgan holda, mazkur ko‘rsatkich AQShda 80 
foizni, Yevropa Ittifoqi davlatlarida 70–75 foizni tashkil etadi”1. AQSh, Germaniya, Buyuk Britaniya, Yaponiya, 
Januby Koreya kabi jahonning rivojlangan davlatlari amaliyotidagi tajribasiga asosan, inson salohiyati taraqqi-
yotiga istiqbol maqsadlaridan biri sifatida yondoshilgan iqtisodiy mexanizmini takomillashtirish maqsadida keng 
ko‘lamda foydalanilayotganligini ko‘rsatmoqda.

Yangi O‘zbekistonni barpo etish jarayonida ijtimoiy-iqtisodiy taraqqiyot va aholi turmush darajasini oshirish-
ning muhim yo‘nalishlaridan biri sifatida xizmat ko‘rsatish tarmoqlarini rivojlantirishga alohida e’tibor berilmoqda. 
Xizmat ko‘rsatish sohasi milliy iqtisodiyotimizda ulkan strategik ahamiyatga ega bo‘lgan vazifalarni bajarishda 
muhim tarmoqlardan hisoblanadi. “....Raqamli iqtisodiyotni asosiy “drayver” sohaga aylantirib, uning hajmini 
kamida 2,5 baravar oshirishga qaratilgan ishlarni olib borish, turizm, transport, axborot-kommunikatsiya, jum-
ladan, dasturiy ta’minotlar va boshqa xizmatlar eksportini 1,7 baravarga oshirish yoki 4,3 milliard AQSh dol-
lariga yеtkazish” vazifalar belgilab berilgan2.

Bu boradi xizmat ko‘rsatish sohasida xizmatlar turini kengaytirish va sifatini oshirish, xizmat ko‘rsatish 
sohasini iqtisodiy mexanizmini takomillashtirish, xizmatlar bozori salohiyatidan iqtisodiy o‘sish sifatida samarali 
foydalanishga yo‘naltirilgan ilmiy izlanishlarni ustuvor amalga oshirish maqsadga muvofiq hisoblanadi. 

1 https://ru.theglobaleconomy.com/rankings/share_of_services/
2 O‘zbekiston Respublikasi Prezidentining Farmoni, 28.01.2022-yildagi PF-60-son.

M A V Z U G A  O I D  A D A B I Y O T L A R N I N G  T A H L I L I
Xizmat ko‘rsatish va servis sohasi rivojlanishining ilmiy-metodologik jihatlari ko‘plab xorijlik olimlar I.A.Der-

yugin [1] va boshqalar tomonidan tatbiq qilingan. Ushbu muammolarni o‘rganishga O‘zbekistonlik olimlardan 
M.M.Muxammedov [2], M.Q.Pardayev [3], R.X.Ergashev [4] J.R.Zaynalov [5], Q.J.Mirzayev, T.S.Sharipov, Sh.A.
Sultonov [6], Sh.A.Atamuradov [7] va boshqalarning ilmiy ishlari bag‘ishlangan.

O‘zbekistonda bu sohada boshqa iqtisodchi olimlar ham samarali ilmiy tadqiqotlar olib borishgan va olib 
borishmoqdalar. Biroq Respublikada xizmatlar sohasi masalalari tarkibiy o‘zgarishlar bilan bog‘liq holda yon-
doshilgan, bu jarayonlarning xizmat ko‘rsatish sohasini rivojlantirishda investitsion resurslardan samarali foyda-
lanish mexanizmlarining muammolarini aks ettiruvchi ilmiy tadqiqotlar olib borilmagan.

T A D Q I Q O T  M E T O D O L O G I YA S I
Analiz va sintez, induksiya va deduksiya, ko‘p omilli va dinamik taqqoslash, davriylashtirish, iqti-

sodiy-matema tik modellashtirish usullaridan foydalanildi.

T A H L I L  V A  N A T I J A L A R
Tadqiqotlarimizning natijalari investitsiyalarning iqtisodiy mazmun-mohiyati to‘g‘risida iqtisodchi olimlar 

o‘rtasida xilma-xil fikrlar mavjud degan xulosaga kelishga asos bo‘ldi. Shunday qilib, “investitsiya” deganda 
kelgusida daromad (foyda) olish yoki ijtimoiy samaraga erishish maqsadida qonun doirasida iqtisodiyotning 
turli tarmoqlari va boshqa sohalariga investorlar tomonidan qo‘yiladigan barcha turdagi mulkiy, moliyaviy va 
intekllektual boyliklar tushuniladi. Boshqacha qilib aytganda, investitsiyalar – mulkchilikning har xil ko‘rinish-
laridagi moddiy moliyaviy va nomoddiy boyliklarni ijtimoiy-iqtisodiy yoki samara (daromad) olish maqsadida 
muomalaga kiritishdir. 

Nazariy izlanishlarimiz investitsiyalarning iqtisodiy mazmun-mohiyati to‘g‘risida iqtisodchi olimlar o‘rtasida 
xilma-xil fikrlar mavjud degan xulosaga kelishga asos bo‘ldi. Shunday qilib, “investitsiya” deganda kelgusida 
daromad (foyda) olish yoki ijtimoiy samaraga erishish maqsadida qonun doirasida iqtisodiyotning turli tarmoq-
lari va boshqa sohalariga investorlar tomonidan qo‘yiladigan barcha turdagi mulkiy, moliyaviy va intekllektual 
boyliklar tushuniladi. Boshqacha qilib aytganda, investitsiyalar – mulkchilikning har xil ko‘rinishlaridagi moddiy 
moliyaviy va nomoddiy boyliklarni ijtimoiy-iqtisodiy yoki samara (daromad) olish maqsadida muomalaga kiri-
tishdir.

Jahonda aholi turmush farovonligini aniqlovchi xizmat ko‘rsatish soha obyektlarini bunyod qilish, ularni 
saqlab turishga qilinadigan xarajatlarga har yili katta miqdordagi mablag‘lar sarflanadi. Bunday sarf-xarajatlar 
muqarrar hisoblanadi. Tadqiqotlarimizning natijalari xorijiy davlatlarda investitsiyalarni qo‘llash sohalari va 
yo‘nalishlari xizmat ko‘rsatish iqtisodiyotining turli xil tarmoqlarida realizatsiya qilinishi mumkinligini ko‘rsatadi. 
Bular quyidagilar: 

● transport – turli yo‘nalishdagi transport tarmoqlarini (xususan, shahar transporti) o‘z ichiga qamrab olib, 
yo‘l harakatini boshqarish tizimini qurish, xizmat ko‘rsatish, joriy etish kabi loyihalar; 

● uy-joy va kommunal xo‘jaliklari;

● aholiga xizmatlar ko‘rsatish; 

● kommunal xo‘jaliklar tarmoqlarini ekspluatatsiya qilish; 

● ko‘chalarni tozalash, axlat va chiqit tashib ketish hamda utilizatsiya qilish; 

● ekologiya sohasi – tabiiy resurslardan foydalanish va ekoturizmni rivojlantirish asosida daromadga ega 
bo‘lish huquqini qo‘lga kiritish orqali hududlarda bog‘lar yaratish, ularga xizmat ko‘rsatish va kengayti-
rish; 

● ko‘chmas mulk sohasida – tijorat loyihalarida qatnashish va binolar qurish, ijtimoiy binolar va munitsipal 
uy joylar qurish hamda ularni ishga tushurish; 

● jamoat (ijtimoiy) tartibi va xavfsizligi sohasida – xususiy korxonalar xizmat, transport va jamoat joylarida 
tartibni saqlash; to‘xtash joylarini tashkil etish hamda xizmat ko‘rsatish; 

● telekommunikatsiya sohasida; 

● xizmat ko‘rsatish sohasini shakllantirish va iste’molchilarga xizmatlarni taqdim qilish; 

● moliya-kredit sohasida – majburiy ijtimoiy sug‘urta va davlat pensiya ta’minoti sohasiga boshqaruv 
kompaniyalarini jalb qilish; 

● ta’lim sohasida – binolar qurish va tutash bo‘lgan hududlarni rivojlantirish huquqiga ega xususiy kom-
paniyalar va firmalar tomonidan maktab va boshqa ta’lim muassasalari qurish va ularni jihozlash. 

Tahliliy statistik ma’lumotlar va xizmat ko‘rsatish sohasini rivojlantirishni istiqbol ko‘rsatkichlariga nazar 
tashlasak, jahondagi mamlakatlar aynan xizmat ko‘rsatish sohasiga katta e’tibor berib kelmoqda (2-jadval). 

1-jadval: Jahondagi mamlakatlarning xizmat ko‘rsatish sohasiga qilinadigan investitsiyalari dinamikasi, trln. 
dollarda [8]

Mintaqalar 2018-y. 2025-y. 2030-y. 2035-y. 2040-y.

Dunyo bo‘yicha 2,6 2,9 3,2 3,5 3,7

Shundan: 

Osiyo 1,5 1,7 1,9 2,1 2,3

Shimoliy va Janubiy Amerika 0,5 0,5 0,6 0,6 0,6

Yevropa 0,5 0,5 0,5 0,6 0,6

Afrika 0,1 0,2 0,2 0,2 0,2
 

Ma’lumki, jahonda, xususan, rivojlangan mamlakatlarda xizmat ko‘rsatish sohasiga investitsiyalar xususiy 
sektor hamkorligida amalga oshiriladi. Xususan, Dunyoda 2018-yilda xizmat ko‘rsatish sohasiga obyektlariga 
investitsiyalar 2,6 trillion dollarni tashkil etgan. Mazkur ko‘rsatkichning istiqbol parametrlariga nazar solsak, 
2040-yilga borib 42,0 foizga oshishi va 3,7 trillion dollarga yеtishi kutilmoqda (2-jadval). 

Jamoat manfaatlarini himoya qilish uchun milliy iqtisodiyotning ijtimoiy ahamiyatga ega va rivojlanishi 
sust bo‘lgan tarmoqlarini rivojlantirish maqsadida davlat yoki mahalliy hokimiyati va xususiy sektor o‘rtasidagi 
qonuniy va institutsional munosabatlar tizimidir. Ushbu tizimning asoslari teng huquqlilik, oqilona hamkorlik, 
risklarni va daromadlarni adolatli taqsimlash, davlat va xususiy sektorning sa’y-harakatlari birlashuviga asos-
langan bo‘ladi. 

2-jadval: Xizmat ko‘rsatish sohasini asosiy tarmoqlariga yo‘naltirilgan global investitsiyalar hajmi, mlrd. 
dollarda [9] 

Xizmat ko‘rsatish sohasi tarmoqlari 2018-y. Jamiga nisbatan % da 2030-y. 2040-y. 

Transport sohasiga 1292,8 49,6 1664,2 1943,7

Energetika 850,3 32,6 1060,5 1232,8

Axborot-kommunikatsiya sohasiga 273,6 10,5 319,1 359,2

Suv va suv ta’minoti 188,8 7,2 236,4 277,1

Jami: 2605,5 100 3280,2 3812,8 

2-jadval ma’lumotlari jahondagi davlatlar sohasining asosiy tarmoqlarida 2,6 trln. AQSh dollari miqdorida 
investitsiyalar ajratilgan bo‘lsa, ulardan 49,6 foizi (1292,8 mlrd. AQSh dollari) bevosita transport tarmog‘iga 
yo‘naltirilganligini ko‘rsatadi. Shu bilan birga, energetika, axborot-kommunikatsiyalari tarmoqlari va suv ta’mi-
noti tizimiga muvofiq holda 32,6 foiz, 10,5 foiz va 7,2 foizini yoki 1312,7 mlrd. AQSh dollarini tashkil qilmoqda. 
Rivojlangan va rivojlanayotgan davlatlarda infratuzlma bozorlarini o‘rganuvchi The Global Infrastructure Hub 
tashkiloti tomonidan o‘tkazilgan tadqiqotlarga ko‘ra, 2030 yilda soha obyektlariga investitsiyalar hajmi 2018-
yilga nisbatan 26,0 foizga yoki 3,3 trln. AҚSh dollari hajmida mablag‘lar yo‘naltirilishi aytilgan. Bu ko‘rsatkich 
2040-yilda 3,813 trln. AQSh dollariga еtishi prognoz qilinmoqda. 

Keyingi yillarda iqtisodiyoti ustun rivojlangan Garb mamlakatlarida innovatsion jarayonlar ilm-fan va 
bilimning kuchli ta’siri ostida shiddat bilan rivojlanib bormoqda. Iqtisodiy taraqqiyotda yangiliklarni yaratish va 
ularni amaliyotga joriy etishda axborot va kommunikatsiya texnologiyalarining roli va ahamiyati tobora ortib 
bormoqda. Bularning xizmat ko‘rsatish sohasini rivojlantirishda investitsion resurslardan samarali foydalanish 
mexanizmlarini shakllantirishni, yanada aniqroq qilib aytganda barchasi innovatsion jarayonlarning yangicha 
tarmoqli modelini (Systems integration and networking model) qo‘llashni taqozo etadi (1-rasm). Ushbu modelda 
investitsiyalar innovatsion jarayonning barcha bosqichlarida integratsiyalashgan ishtirokchilarning ehtiyojlarini 
qondirishga yo‘naltirilgan bo‘lishi lozim. 

1-rasm: Xizmat ko‘rsatish sohasini rivojlantirishda investitsion resurslardan samarali foydalanish mexanizmlarini 
tarmoqli modeli3

Nazariy izlanishlarimiz natijasida olgan muhim ilmiy natijalardan yana biri shuki, O‘zbekistonda xizmat 
ko‘rsatish sohasini rivojlantirishda investitsion resurslardan samarali foydalanish mexanizmlarini tarmoqli 
modeli nafaqat salmoqli iqtisodiy, balki yuqori ijtimoiy samara ham beradi. Xizmat ko‘rsatish sohasini rivojlanti-
rish jamiyat uchun ham, tarmoq uchun ham, uning tarkibidagi alohida korxona, tashkilot va kompaniyalar uchun 
ham katta ijtimoiy ahamiyatga ega. Bizningcha, jamiyat darajasida xizmat ko‘rsatish sohasini rivojlantirishning 
ijtimoiy ahamiyati, birinchi navbatda, aholi bandligini oshirish bilan belgilanadi. 

X U L O S A  V A  T A K L I F L A R
Xizmat ko‘rsatish sohasini rivojlantirishda investitsion resurslardan samarali foydalanish mexanizmlari 

bo‘yicha amalga oshirilgan tadqiqotlar natijasida quyidagi xulosaga kelindi va bular quyidagilardan iborat: 
Xorijiy tajriba asosida bir qator mamlakatlarning xizmat ko‘rsatish sohasini investitsiyalashga sohani rivoj-

lantiruvchi asosiy omil ekanligi sifatida qarash lozim, degan muhim xulosaga kelindi. Innovatsion investitsi-
yalarga investorlarning qiziqishi pastligining asosiy sabablari risk darajasining yuqoriligi hamda innovatsion 
loyihalar qiymatining an’anaviy investitsion loyihalarga nisbatan ancha balandligi bilan izohlanadi. Ushbu 
yondashuv “xizmat ko‘rsatish sohasini iqtisodiy mexanizmi”ni shakllantirishda nafaqat masalaning iqtisodiy, 
balki, moliyaviy, ma’muriy-huquqiy va boshqa jihatlarini ham takomillashtirishga undovchi zaruriyat hisoblanadi. 
Bizning nazarimizda, O‘zbekistonni rivojlantirishning Harakatlar strategiyasi doirasida amalga oshirilayotgan 
turizmni jadal rivojlantirish va uni milliy iqtisodiyotning yеtakchi tarmoqlaridan biriga aylantirish konsepsiyasini 
hayotga muvaffaqiyatli tatbiq etishning eng murakkab va og‘ir bo‘g‘ini – bu investitsion resurslar ta’minotidir. 
Bizning ushbu qat’iy xulosamizning boisi shundaki, iqtisodiy o‘sishga qaratilgan har qanday ijobiy konsepsi-
yani amalga oshirishning ikkita asosiy sharti bor: konsepsiyani amalga oshirish imkoniyatlari, ikkinchisi esa 
uni amalga oshirish zarur bo‘lgan moliyaviy resurslarning mavjudligi. O‘zbekistonda xizmatlar sohasini tez 
sur’atlar bilan rivojlantirish uchun yеtarli darajada iqtisodiy salohiyat va qulay sharoitlar mavjud. Lekin mam-
lakatda xizmatlar sohasini tez sur’atlar bilan rivojlantirish konsepsiyasini amalga oshirishda kerakli investitsion 
resurslarni jalb etish muammosi dolzarbligicha qolmoqda.

Ushbu xulosamizga asos sifatida quyidagi takliflarni keltirmoqchimiz:

● xizmatlar sohasiga yo‘naltirilgan infratuzilmaning yaxshi rivojlanmaganligi (transport, ijtimoiy, injeneriya, 
axborot-kommunikatsiya, kommunal xizmatlar) va uni davr talablari darajasiga ko‘tarish zarurati;

● servis xizmatlari sifatining hozirgi zamon standartlari darajasida emasligi;

● xizmatlar sohasini, tarkibidagi korxona va tashkilotlarni samarali boshqarish va faoliyat jarayonida 
yuzaga keladigan barcha muammo va to‘siqlarni bartaraf etishga qadar bo‘lgan yuqori malakali 
kadrlarning yеtishmasligi; 

● innovatsion xizmatlarni yaratish va ularni xizmatlar bozorida muvaffaqiyatli harakatlarini ta’minlash 
bo‘yicha o‘zaro muvofiqlashtirilgan strategiyaning yo‘qligi.

Tabiiyki, yuqorida bayon etilgan kamchiliklarni bartaraf etish katta investitsion sarf xarajatlar evaziga 
amalga oshishi mumkin. O‘zbekistonda xizmatlar sohasini jadal rivojlantirish zamonaviy yo‘llar qurish, aero-
port, avtomobil turar joylari, raqobatbardosh transport vositalari, sifatli ovqatlanish korxonalari, esdalik va antiqa 

3 Muallif tadqiqotlari asosida ishlab chiqilgan.

(antikvar) buyumlar bozorini shakllantirish, mehmonxonalarni qulay joylashtirish, kemping, xizmatlar ko‘rsatish 
majmualari sonini ko‘paytirish bilan bog‘liq. Bularning barchasi investitsion resurslarga talabni yanada kuchay-
tiradi.

